
Сосногорскын выль кӧрт туй вокзалсӧ стрӧитӧны график серти
Ӧні кышӧны вокзаллысь бансӧ, вевттьӧны сійӧс да нюжӧдӧны инженернӧй везъяс, жыръясын мунӧны пытшкӧсса уджъяс. Талун Коми Республикаса Юралысь Сергей Гапликов да Войвывса кӧрт туйлӧн начальник Валерий Танаев видзӧдлісны, кыдзи стрӧитӧны объектсӧ.
Вокзалсӧ заводитісны стрӧитны 2018 вося рака тӧлысьӧ. Тулыснас лэптісны недыр кад кежлӧ блок, сэні эм билет вузалан кассаяс да неыджыд виччысян зал. Кӧч тӧлысьӧ разисны стрӧитан площадкаӧ веськалысь зданиеяс, на лыдын важ вокзал, коді уджаліс 70-ысь унджык во.
Лӧсьӧдӧма выль вокзаллысь да трансформаторнӧй подстанциялысь подувъяссӧ. Ӧшым тӧлысьӧ тэчисны заводын вӧчӧм модульяс.
«Талун кежлӧ нюжӧдӧма став кабель линиясӧ да лӧсьӧдӧма вентиляция. Пытшкӧсса уджъяссӧ вӧчӧма 70 прӧчент вылӧ», - пасйис Кӧрт туй вокзалъяслӧн войвывса дінму дирекциялӧн начальник Евгений Румянцев, кор петкӧдліс стрӧитчӧмсӧ республикаса Юралысьлы.
«Татшӧм объектыс паныдасьлӧ зэв шоча. Сосногорскса да республикаса олысьяссянь аттьӧала Войвывса кӧрт туйясӧн юрнуӧдысьясӧс сійӧс стрӧитӧмысь», - тӧдчӧдіс регионса Юралысь Сергей Гапликов.
Выльмӧдӧм вокзалсӧ кӧсйӧны восьтыны 2019 вося IV кварталын. Сійӧ лоӧ ӧти судтаа, классика стиля стрӧйбаӧн. Зданиесӧ кыпӧдасны сэтшӧм ногӧн, медым сэтчӧ кокниа вермисны веськавны сьӧкыда ветлысь йӧз. Транспортын безопасносьт могмӧдӧм вылӧ пассажиръяслы шӧр пыранінын лоӧ лӧсьӧдӧма сідз шусяна зона досмотра.
«Россияса кӧрт туйяс» восьса акционер котыр («РКТ» ВАК) да Коми Республикаса Веськӧдлан котыр костын уджъёртасьӧм йылысь сёрнитчӧм серти Сосногорскын вокзалсӧ выльмӧдӧны «РКТ» холдинглӧн инвестиция уджтас сьӧм тшӧт весьтӧ. 2018 воӧ проектнӧй уджъяс вылӧ вичмӧдӧма 173 миллионысь унджык шайт. 2019 воӧ вокзал стрӧитӧм вылӧ урчитасны 407 миллионысь унджык шайт. 
Сергей Гапликов аттьӧаліс Войвывса кӧрт туйясӧн да «РКТ» компанияӧн юрнуӧдысьясӧс Коми Республикаын кӧрт туй инфраструктура сӧвмӧдӧмысь да ӧнъяӧдӧмысь.

Строительство железнодорожного вокзала в Сосногорске идёт по графику
Сейчас ведутся работы по утеплению фасада, монтажу кровли и инженерных сетей, началась внутренняя отделка помещений. Ход реконструкции объекта сегодня проинспектировали Глава Республики Коми Сергей Гапликов и начальник Северной железной дороги Валерий Танаев. 
Строительство вокзала началось в марте 2018 года, после закладки символического камня. Весной был возведён и подключён к сетям временный блок вокзала с кассами и небольшим залом ожидания. В сентябре демонтированы здания, попадающие в зону строительной площадки, в том числе и старый деревянный вокзал, прослуживший более 70 лет.
Обустроены фундаменты нового здания вокзала и трансформаторной подстанции. В декабре смонтированы модули вокзального здания заводского изготовления.
«На сегодняшний день кабельные линии и вентиляция проложены в полном объёме. Готовность по внутренней отделке составляет 70 процентов», – пояснил начальник Северной региональной дирекции железнодорожных вокзалов Евгений Румянцев, показывая стройку главе республики.
«Это уникальный объект, за который я искренне благодарю руководство СЖД не только от жителей Сосногорска, но и от всей республики», - отметил глава региона Сергей Гапликов.
Обновленный вокзал Сосногорска планируется открыть в IV квартале 2019 года. В соответствии с проектом новый железнодорожный вокзал будет представлять собой одноэтажное здание в классическом стиле. Здание построят с учётом требований по обслуживанию всех групп населения, в том числе маломобильных граждан. Для обеспечения требований транспортной безопасности на центральном входе в пассажирское здание предусмотрена зона досмотра.
В соответствии с соглашением о сотрудничестве между ОАО «РЖД» и Правительством Республики Коми, реконструкция вокзала Сосногорск ведётся за счёт средств инвестиционной программы холдинга «РЖД». В 2018 году в проектные работы было вложено более 173 млн рублей. Инвестиции в строительство вокзала в 2019 году составят свыше 407 млн рублей.
Сергей Гапликов поблагодарил руководство Северной железной дороги и компании «РЖД» за внимание, которое уделяется развитию и модернизации железнодорожной инфраструктуры на территории Республики Коми.
